
Даг чохь илли кхоллало,
И хьох лаьцна илли ду!
Соьга дахар таллало —
И ахь белла сан ницкъ бу.

Сан ирсечу кхолламехь 
Хьо тхан лаьмнех тера ю.
Хьан ойланаш — боккха х1орд, 
Ахь делла дош хилла ду.

...Нанас дуьйцурш къаьхьа ду... 
Цо ца ловш х1ун дисина!
Халчу хенан теш и ю,
Цо хеназа къанйина.

Зуда адам ларацара...
Елаяла тарлуш дац,
Товхан к1уьрехь сискал ян,
Елха бен хьан бакъо яц.

Тоьпо лаьцча сай санна,
1ожал йоьхуш ехира,
Б 1с б1аьрг болчу 1адатна 
Хьан сий дайа хаьара.

Ламанхойн йо1, шуьйра некъ, 
Лолла дохош, биллина, 
Парг1атъяла кхаьчна ницкъ 
Лхь мичара гулбина?

Вода эшош дешарца,
Дуьне довза 1емина.
Лхь хьайн ирсах тсшарца: 
«Парти», «Ленин» — язднра.



Шийла мох, со шелъеш, 
Сан дег!ах хьерчалахь, 
Мсженаш эгаеш,
Со къаръян хьажалахь, 
Нуьцкъала шок етташ,
Сан лергаш къарделахь, 
Шайн суйнаш сан ц1ийца, 
Дег! шелдеш, кхарстаде! 
Харцаяхь бертал,
Магахь со ницкъ боцуш 
Иисича сел холчохь,
Сан голаш лахийна,
Ца г1оттуш йисича,
Сох къа а ца хеташ, 
Д1ашаръе лаитара. 
Даймахке, партига,
Халкъе сан безам 
Таллахь, барамал 
И к1езиг хилахь,
Хьомечу махкана 
Сайн ницкъаш д1абала 
Со кийча ца хилахь, 
Д1аэца лаьттара.



Ас мохан х1онна д1адоьллур ду кораш, 
Дарцана дуьхьал а доьллур ду уьш. 
Шелонах я дарцах цуьрриг

ца кхоьруш,
Хазахетта суна-ма седарчий гуш. 
Кхерац со халонех!
Атто ца лоьхуш,
Елхар я арз доцуш,

майрра со еха.
Доттаг1ашца мекха хир яц сан цкъа а, 
Хьожур ю хьаста со дог-ойла нехан. 
Лаьар-кха суна, олхазар хилла,
Стигларчу морхашца къийсаме яла.
Вайн Даймохк хестабеш,

деко сайн ил л и,
Вайн халкъан турпала сий лардеш лела!
...Со новкъа ер ю-кха,
Буьрса мох хьекхийта ма луъу ч1ог1а! 
Со новкъа ер ю-кха,
Седарчийн буьйсанна со дуьхьал йог1у!



Сайн шераш д1аэхарх кхерац, 
Гиччош сайн къеждаларх елхац, 
Жималлехь сатуьйсуш лехнарг 
Карийна. Харц хастам лехац.

Бес-бесар хилла сан денош...
Мел халчу новкъа со яларх,
Со йина юрт йицйой лелаш 
Хилла яц минотехь цкъа а.

Пепнаш го дийнна цхьа бода, 
Хиш хеза эшаршца декаш, 
Казбек-лам, ло лепаш, д1огахь 
Ойланехь к1адбелла хета.

Шена т1е кхоьллина г1овтал, 
Кхузахь цкъа 1уьйренаш кхехьна 
Пушкина. Сан махках башха 
Поэмаш Лермонтове яьхна.

Нохчийчоь! Сан хьоме Даймохк, 
Хьан уьйт1а кхаьчнарг ю б1аьсте! 
Со, кхоллам хьайчух д1аийна, 
Къоналло шозлаг1а хьаьсти.



К1антана Маратана

Дукха хан ю со х1айкалех ца теша — 
йоьлла цара кхайкхочу харцонех:
«Хьан некъ зезагийн дахкаро хьулбина, 
Хьаббе хьайн б1аьргаш — х1аваэхь Нор хьо»

Амма сан дахар аттачех дацара,
Х1ор д1абоккху ког хаалуш бара.
Тесначу полах тешачохь яцара —
Когаш т1ехь латта ницкъ тоьъчахьана.

Буьззинчу барамехь кхаьчна соь дахар,
Амма со яьхна и дерриг лаам хиларна,
Ницкъ болуш ю сайн лаам хиларна,
Кхизлах ца тешаш, адамех тешарна.

1аьржачу дийнахь со гор ца х1иттина, 
Токхечу дахарехь атто езаш,
МоМарш дагардеш, иллеш ца доьхкина — 
Латталахь дозаллехь, сан къоналла!

1аьржачу дийнахь доттаН ца воьхкина, 
Пуллакхаш, ойла сан ц1ена хилла, 
МостаМчун юьхьдуьхьал майра х1иттина,
Ч1ир екхар доцуш, бакъонан дуьхьа.

...XIapa ю-кх со: я куро, я харцо йоцуш, 
Ламанан хи санна, чекх са гуш хьаьъна. 
Дукха хан ю со х1айкалех ца теша —
Цар харцо йийр ю, ткъа наха — цкъа а,



88
К/ъона йоЬламанхо, ахьа 
Эхьхеташ, б!аьргаш х1унда лечкъабоэ 
Парна чохь седарчех къегаш,
Хьомечу мехкан стигланаш го.

Юькъачу к1ажарийн хазалла 
йовлакхца хьулъян стенна г1ерта?
Д1адаккха нза| Буьйсанал 1аьржа,
Букъ буьзна йийшина, к1ажарш ю.

Сан йиша, тийна хьо х1унда 1а?
Меллаша мукъа а йистхилахьа.
Вайн лаьмнийн татолнйн декар 
Хьан озанехь суна хезар ду.

Tlex хаза товш, тонна юкъахь 
Санна техкаш, хьо хелхайолуш,
Цецбевлла хьуьйсуш маса го цигахь, 
Баккхийнаш, кетийнаш хьоьга б1аьрг бетгаш.

щ  Л и н р б о ц у р ш

Плита ю коша т1ехь 1уьллуш, 
Цунна т1ехь терахьаш къеста... 
Этна дай бакъ толар къуьйсуш, 
Дуьнен чохь церан нур кхерста.

Кошахь берш цкъа дийна хилла 
Баккхийбеш доьзалех шешан. 
Вайи дуьхьа уьш х1аллак хилла 
Сий дийр ду вай даим церан!

Х1ан-х1а шу дицлур дац тхуна, 
Шух 1емаш некъ бийр бу оха. 
Лаьтта т!ехь ирс лоьхучунна 
Шух 1амар оьшуш ду ч1ог!а.

Оха шух дозал до, к!ентий, 
Парг1ато аш елла тхуна. 
Пийлачийн хилла шу вежарий, 
XIopa шух хьоме ву суна.



Т 1 а м н а  д у ь х ь а л

Ойла йо — къамкъаргехь
къаьхьа шад соьцу,

Ойла йо — кийрахь дог деттало, хьег1а: 
Сурт х1уьтту жималлехь,

йолуш со доьшуш, 
Лайначун — мостаг1чун бомбанийн лелхар.

Жима а йоллушехь т1еман к1ур байна, 
Паланаш ц!е летта йогуш а яйна. 
Хийламмо фашизман 1аьржа ун лайна, 
Цундела т1еман д1овш ца деза вайна.

Бераллин шераш сан, чов хилча санна, 
Хало ловш д1аихна. Дицлац уьш суна. 
Т1ом оьшу муьлхачу дена я нанна?
Со дерриг халкъаца дуьхьал ю цунна!

^  Ма н х е р а ,  н ! з и т !

Юкъара герз д1адаккхарехьа 
а, машарехьа а йолчу 
Дерригдуьненан конгрессан 
американски делегаткина 
Рут Гейдж Колвина.

Ца тиэра зала чохь декъалбен т1араш,
Меттанаш дийцарехь хьо онда йог1ура,
Шаьш хьуна т1аьххье

стамдина шайн мог1арш, 
Гергарло тасаделла, хийранаш бог1ура.

Сан даг чу йижна хьо, ловзарна доцуш,
Еххачу заманна доттаг1аллина.
Сан даг чохь сов ч1ог1а кхийтира цхьаьна 
Дикачу бакъ дашца хьан дека дешнаш.

Дог ц!ена, сел атта, сов дешнаш доцуш, 
Хьажарца, дешнашца дуьйцура ахьа.
Ладоьг1у ас хьоьга, хьан жима Христофор 
К1ентан к1ант — и сайна

юххехь волуш санна.

Генар к!ант, сан махкахь
хьо хилла вац, хаьа суна, 

Амма вай садоь1у юкъарчу х1азаах,
Ткъа б!аьрга го вайна изза цхьа стигла,
Оццу цхьан седарчашка вай кхача г!ерта.

Сов жима ву-кха хьо, валар ца девзаш,
Амма хьо хаттарца т1евог!у бабина:
— Алахьа, вай дерраш деза те дага? —
Инзаре, дуьххьалд1а берашха ду иза!

Американкин дешнаш даггара дека,
Сайн жима к!ант а дагавог1у супа...
Бовхачу меттара хьалххе ша г1аьттина,
Воду и сийначу стигалан тидам бан.

Х1умма а хаа и дуьхе ца г1иртнна, 
Адамашца цхьанцца а ч1аг1о цо ца йина. 
Сиха дакъадора цо ша дина г1алаташ, 
Цатаме хилла и шекъанан т!адамаш.

Ас цкъацкъа оьг1азе ц1оцкъамаш гулдича, 
Цуьнан некхехь орцане дог деттало. 
Вахарехь цуьнан деза малха т1е г1ерта, 
Ткъа дахар — иштта беха некъ ларало.

Христофор! ЛадогГа малх кхеташ мел бу, 
Ма кхера, генар к1ант, ойланхо жима!
Хьан дахарехьа къуьйсур ду оха,
Т1ом г1атто г1ертачо дац-кха куьг ойбур.

Вайн Лаьттан массо а наноша rlo дийр ду, 
Берриге Лаьттан дай хьехарца бог1ур бу. 
Хьайн новкъа паргНата хьо аравала, 
Тешалахь, ткъа иза некъ хир бу сирла!

Куьйгаш а лоьцу, т!араш а детта,
Кремлан цу зала чохь серло ю шорта. 
Американка! Кхузахь бу тахана 
Доллучу дуьненара хьан вежарий, к!етий!

2 Раиса Акмзю ва

Со  й и н ч у  
ю ь р т а х ь

Юха а, юха а,
Хьоме юрт,
Со хьоьца ю. 
Синпхенаш,
Дог а сан,
Ца к1адлуш* 
Иллешца ду.

Тохара,
Цкъа жимчохь, 
Денанас,
Шеи иллешца, 
Хьестарца
Повттийна ойланаШ 
Х1инца а
йийшаза ю.

Шовданаш,
Хьан бошмаш 
Сан д а т а  
Т1ех хьоме ю, 
Иежнаша,
Пепнаша
Ч!аг1бина
Хьан лаьттан бух.

Хьо хьалха,
Со шолг1а 
Дуьнен т1е
Кхоьллина ду.

Вайший а 
Дендинарг 
Октябран 
Серло ма ю.

Акхтаргаш, 
Ирхъоьхуш, 
Мархашка 
Кхийдаш го myt 
Амма сан 
Кхиар а 
Дуьсуш дац 
Т1аьхьа кхин шул.

Со йинчу 
Шарахь шу 
Сан дадас 
Д1адийг1ина,
Шу ирах 
Ихнехь а,
Ткъа ирс сан 
Шунчул а 
Алсам хилла

Дицлуш дац 
Лаьмнаш т1е,
Цкъа ирча 
Мархаш йийшар... 
Дарц детташ, 
Шовданаш 
Даржадеш,
1овраш хьалхар.

Цхьа бакъду,
Цу дарцо,
Малх шелбеш, 
Бухдуьйлу 
Шовданаш 
Лаьттах д1а 
Ца дуькъира.

Дарц, дукълуш, 
Кхерамца



Дикка д1а 
Дахделира.
Со лоьхуш,
Хьун толлуш, 
Сан нанас 
Некъ тийсира.

Со, уьдуш,
Йог1ура
Зезагийн
Новкъахула,
Ткъа баь1аш
1итталуш,
Сан когаш 
Ц1ийх буьзнера.

Нуьцкъалчу
Пулчашца,
Тийсалуш,
Ас къийсира. 
Юьхьа дуьхьал 
Хьоькхучу 
Мохах со 
Тийсалора.

Хьомечу 
Сайн юьрте 
Цхьа боккха 
Безам бара, 
Цундела 
Цу дарцал 
Иаьххьар а 
Со туьйлира.

Халонаш
Эшийна,
Юм эцна 
йог1у со ц1а, 
Ткъа юьртан 
Йистехь го 
Бежанийн 
Ц ех йоккха pari.

Юьртахой
Зезагийн курсашца 
Дуьхьал бог1у.
Мел дукха ладийг1и, 
Хьерахь а
ПовгТане дийцарашка, 
Денанас узамца 
Хезийначу.

Цара со 
Ойланехь 
Юьгура
Цкъа генна д1а.
Ткъа т1аккха,
Поэзии
Лам xIottoiu, 
йоьрзура цТа.

Х1инца сан
Юьхь-сибат
Х1етахьчул
Хийцаделла.
Кхолларехь
Кхиънехь а,
Аматехь —
Со шагъелла.

Бералла 
Лам тТехьа 
Дисина,
Къежлуш ю со.
Амма дог 
Къанлур дац. 
Кхолларехь 
К1адлур яц со.

Ч1абанех 
Ленташ ас 
Доьхку хан 
Чекхъяьлла сан.
Амма ас,
Хьоме юрт,
Сий дийр ду 
Хъан!



Регине

88

Лаьмнаш го — наьртахой санна, 
Хьан лору церан хан — шераш? 
Лахенгахь — аьрха хиш спина, 
Баххьашкахь шаш а бац бешаш.

Мархашкахь аьрзунаш лела, 
Лаьмнашна хехь лаьтташ санна. 
Церан некъ хьан буьйцур, хета, 
Дагахь дерш хуур ду хьанна?

Лаьмнаш ду лайн баххьаш лепаш, 
Моттало цара соь кхойкху.
Ткъа лахахь ц!енош го, ц!енош... 
Сайн ден ц1а, лоруш, ас гойту.

Мостаг1ел шаьш толар хийла 
Кхузахь хир даздина дайша, 
Хиллехь а собаре, тийна...
Наноша халонаш лайна.

Мехкарша дой дика береш 
Эшаршца хестийна хир бу,
Цу дойша мокхазан бердех 
Хийлазза берг тесна хир ю!

Куьйрано к1орни-мэъ санна,
Бсречо йо1 йихьна хир ю.
Х!ай лаьмнаш, шуначул хьанна 
Аш лайнарг дикаха гур ду?!

Ширачу лаьмнаша гатдина,
Орга доьхна хьийзара.
Генна — шираллин г1арол хилла, 
Мохехь даьтташ б1о« яра.

Сан да 1 на деза массо х1ума,
Х1ай зама, ахь лардехьа,
Х1аллак ма дайтахьа и, хьаший, 
Къинхстам боцчу кхиэле.

Доьху хьоьга, ма сацаделахь,
Акха амал д!аг!ертар.
Шира къайле ларъечу хьехнийн 
Б!аьрг даима хьежийта.

Хьажал, сан доттаг!, кхузахь лслла 
Карзах дой сецош, дошлой. 
Варшашкахь хийла дур даьржина 
Говран бергийн татанийн.

Кхузахь кхоллаелла майралла, 
Кхузахь вайн дай д!абевлла. 
Хетарехь, кхуззахь доладелла 
Даим хнндолу дахар.



Мархаш го меллаша, нека дсш, текхаш, 
Бес-бесар керча бос шайна т1ехь лепаш . 
Гена бу те шун некъ, я бу те боца? 
С.ада!а шу мичхьа дагахь ю совца?
Сан юьртахошна шайн дог1а аш хьолаш 
Сан безам догГанца аш цаьрга лолаш.
Со йинчу цГийнах а шу хьакхалолаш, 
Сан куьйган меттана ден х1усам хьостуш 
Мархашна т1аьххье ас Даймахка лоллу 
Сайн ойла, — цу сохьта сапарг!ат долу.



К и п а р и с

Хазаллин юьхь лору 
Кху лаьттахь б1аьсте. 
Кипарис — ирхдахана 
Дуткъа дег! товш ду. 
Амма сан нохчийн поп 
Хьол а бу 61аьрла,
Атто а, хало а 
И соьца ловш бу.

Хьан дег1ан 
Хазалла-м 
Йийца ца оьшу,
Исбаьхьчу куьцах 
Ас иллеш доху.
Hoi сапна хьомсниг 
Т1сваре хьоьжу,
Х1орд ларбеш лаьтта хьо, 
Бердан йист кхолуш.

Хьан дег1ан хазаллин 
Теш ю со. Амма 
Сайн ц!ийиа юххера 
Поп юьлаш хета. 
Д1айидца теша со 
Цунах сайн къайле,
Тхан мэхкахь тешам берг 
Алсамхз веза.

Дуьненахь сан некъ а шера ца хилла, 
Халонаш эшийра, хьанал къахьоьгуш.
Атта ца хиллачу некъан теш хилла, 
•Пабанаш къежъелла, дате ца хьоьжуш.

Со дукха йилхина. Пело а лайна.
Со адам ма дуй-ткъа: дела я делха,
Амма ас дарцашца къийсина майра, 
Дахкарах чекхъюьйлуш, кхийда со малхе.

Багарбеш яцахь а, цатамаш хилла,
Даима аттоне хало ловш кхаьчна. 
Цхьаьнцца а ч1ир яц сан,

бехк а бац билла,
Оьзда дош дицлуш яц, доттаг1чо аьлча.

Кхечара биллина атта некъ лехча,
Пайда бац. Сан шерша кхолларе кхойкху. 
Халонех волазче иштта мухь белча 
Бахьалац. Яхь йолчо керла некъ бойту.

Дарцаца ло, дог1а мел буьрса делхарх, 
Кийча ю халонаш, йоккхаеш, эшо.
Со адам ма дуй-ткъа: мел дукха яхарх, 
Халонаш эшош бен суна ирс эшац!

Н а г а х ь  н ъ е с т а р ш  
ц а  х и л ч а

Къестарш ду юха а 
НаьПарехь лаьтташ,
Йоьлхуш ад, некъана 
Со кечъеш, нана.
Кхин хьаьвзаш ма хуьлда, 
Сан некъ, хьо суна,
Халкъана г1уллакх дан 
П о делахь суна.

Кхета, сан кхиэл хилла 
Синтеме йоцуш:
Ц1а кхочу, цу сохьта 
«Кечлолахь!» — олу... 
Ц1ерпошто г1аланех 
Т!ех чехка йохуш,
Генна хьой, йоссайо 
Кхоаяр доцуш.

«Некъ дика хуьлда хьан!» — 
Г1ай-бацо боху,
«Ире долуш йог1ийла!» — 
Лаьмнаша доьху,
Амма со тешаш ю 
Аттачех доций 
Сан ирс. Со цундела 
Къийсамо лоьху.

Со ларьеш, тергальеш 
Лепаш бу седа,
Хьоьгу хир стиглахо 
Лаьттарчу ирсах.

Ткьа цуьнан ницкь кхачац 
Холаллех кхета,
Шсна т1е ас некь беш 
Хинболчу г!ирсан.

Сан нана лаьтташ ю 
Аидина куьйгаш,
1одика ешшехьа 
Иейоьхуш шена.
Амма ц1ахь 1ен йиш яц 
Туьйранаш дуьйцуш. 
Кхойкху соь кхолламан 
H ex халчу некъо.

Тешалахь, тешалахь 
Сох, йина нана,
Халонаш эшийна 
Кхочур ю хьуна.
Нагахь кху дуьненахь 
Кьестарш ца хилча,
Вай цхьаьнакхетаран 
Марзо хир яций.



Хилийта толам сан,
хилийта иэшам —

Юха а, юха а
д1ахьур бу къийсам! 

йоьжча а г1оттур ю юха а со — 
Дахаро даим со ишгта 1амийна, 
Дахаро иштта соьхь ницкъ а 1а1ийна, 
Къийсамехь иэшча а, толийта со!

М а х а ч н а п а

Хьо суна евзина хин яций шена,
Амма сан дагна ахь сов йовхо, там ло. 
Хьан хазчу урамехь ц1ахь санна хета,
Хьо герга узу-кха сан даго хьоме.

Х1оранга хьошалг1а со еъча санна, 
Адамаш ду суна дела шаьш късжаш.
Ас кхузахь мел йоху миноташ суна,
Сан дагна хьоме ю, х1ай хаза г1ала.

Гамзатан, воккхачу Сулнмин иллеша 
Кхойкху-кха адамашка

даккхийчу г1уллакхашца,
Эрна дац хьан хилар поэташ,
Сан дагна т1ехъезна г1ала.

Сов к1еда, сел мерза йилли ахь суна 
Муьлххачу ц1ийнан а тамехьа не1арш, 
Хьан хазна хестийнчу

Расулан стихашха 
Безаме ю-кха хьо ирсечу суна.

Хьуна чохь со еха ца 1ийна хиндшена, 
Карийна суна а доттаг!ий гуттаренна. 
Аварка сан йиша хиларе терра,
Грозный ю хьан ваша, безаме г!ала.

Маршалла ду хьоь, хьоме Каспий, 
Хьо болчохь со дуьххьар ю! 
Хьошал суна шаьш деш санна, 
Суна хьалхахь тулг1еш ю.

Хьо гергара, хьоме хета 
Дог ца 1аббал, хаза х1орд!
Кху сийначу хьан тулг1еша 
Сайн дог хьоьстуш хаало.

Боданечу буха хьаьжча,
Т1уьнан лар ю г1амаршлахь... 
Къона тулг!еш г1ийла къаьста 
Хьан къоьжачу беснеш т1ехь.

Мел со хьежарх, ларам боцуш, 
Хьоьга хьежа к1ордадац...
Каспий, хьуна халкъан безам 
Ц1енчу дагца ло ас д1а.

Ас дозаллаш ца до хьуна,
Ца дийцарх а кхегаш ду;.; 
Дег!астанний, Нохчийчоь а 
Бертахь вежарий ма бу.

Хьан махкахь со 1инра яра,
Амма нийса кхеталахь:
Сайн кхолламца ирсе ю со 
Йинчу, хазчу Нохчийчохь!



Т и с а

Безаман, г1айг1анан хи хьо. х!ай Тиса, 
Тахана дуьххьара девзина хи!
Хьешана т!ерачу некъо со нийсса 
Хийрачу хьан бердан йисте кхачий.

Массо а хи а ду, боху, цхьатерра — 
Неканна, кеманна некъ биллина...
Ойланехь хьоьжу со кху хьан йистера, 
Тулг1ешца детталун хьан дог хезна.

Ладоьг1у ас хьоьга, моттало сайна 
Хезарг ю хьомечу Органам rlap.
Гуш санна хетало — собар шен дайна, 
Арснга сихделла цуьнан идар.

Хьан б!аьра хьоьжу со, иштта, хьо санна, 
Дуьхьал схьах1иттийта Даймехкан хиш, 
Генарчу шовданийн декарца сайна 
Кхузахь схьахазийта безаман йиш.

Тийна хи, безаман, г!айг!анан Тиса, 
Иллешца хьайн дато мерз бехабе! 
Буьйсанна г!снах а хьо дуьхьал туьйсу, 
Сан сирла йоккхаер хьайга д!аэца,

Даггара къамел дан лууш ю хьоьца,
Деъна ас хьуна сайн нохчийн салам... 
г ан Даймохк хьахабеш, соь къамел де. 
Г1айг1а а юьйцу сайн, ца беш хьулам.

Кавказа" лаьмнашкахь, буьрсачу меттехв 
|уьллуш ю со йина, сан хьоме юрг. 
Мархаш а ловзор ю ахь кераюккъехь, 
Малхо а циггара йолайо йорт.

Ламанхойн мехкарий шовданан йисте 
Хи эца боьлху шайн эшарш лоькхуш. 
К1ентий а гулло схьа.

Безам шайн хьоьстий, 
Боьрзу ц!а, к1удалш т!ехь з1аьнарш яхьаш.

И дагадаьхкинарш, тулгТешха сирла, 
Деттало сан кийрахь, дагна там беш. 
Йоккхаер, хазахетар — сайна мел хилла — 

Доькъу ас и, Тиса, хьоь къамел деш.

Амма сан йоккхаер, къастаран гlaiirIа — 
Д1аийн и дерриг а х1инца соьца,
Ткъа ахь а, Тиса, со къастале хьайха — 
Беттасен хьайн гIайгIа соьга йийца.

Хьан хи чохь сайн юьхь а гуш,
ю со лаьтташ,

Ткъа хьоме шовданаш ду сов генахь... 
Х1ан-х!а, дац хиш тера,

вовшех ца къаьсташ, 
Шина хиэ къамел до — шина маттахь.

3 Рапса Ахматова



Ма хала ду цунах кхета! 
Лаьмнашка суо мосаз яха,
Дуьххьар уьш гуш санна хета, 
Дерриг а девзаш ду кхузахь,
Дерриг ду гергара дагна.
Марха д1атевжина хьуьллахь,
Некха т1ехь къоьжачу ломан. 
Д1ахьаьжчи лаьмнийн басошкахь 
Жа дежаш го суна бацалахь,
Ткъа д1огахь — лекхчу баххьашкахь 
Б1аьвнаш го — шира г1аролаш, 
Хиллачу т1емийн и тешаш.
Ма хазло ламанийн баххьаш 
1уьйранна сатосчу хенахь.
Наггахь т!ам хьабеш, х1аваэхь 
Аьрзо а го ижу лоьхуш;
Пашлойн некъ д!абов мархашлахь, 
Тарделла шаьш гезган машех. 
Баххьаш т1ехь со а цкъа хилла, — 
Дог хуу седа сайн болчохь.
Ас хийла тешийра цунах 
Экамчу деган къайленаш.
Замано худу вайн шераш,
Ткъа лаьмнаш — даиман кьона...
Ма хала ду цунах кхета!
Лаьмнашка суо мосаз яха,
Дуьххьар уьш гуш санна хета. 
Лаьмнаш, шу даим ду-кх къона!



33 С ел ен га

Садайна.
1одика siн еана со, Селенга!
Хьо, тулг!е санна, сан хьаьрчийла дег1ах. 
Нагахь вайн гергарло даггара делахь,
Вовшийн дицлур дац вай —

цунах хьо теша!

Хазалахь,
Хазалахь, Селенга, сан аз!
Гарехь беи хьо буьрса дацарх со кхета. 
Хазархьама къастарехь

1одика яран сан дош, 
Хаьа ахь тулпенаш да еттий бердах.

Халахета
Хьох къаста, хьоме Селенга, —
Сийначу, эсалчу хьан дег1ах къаста...
Ламанхойн к1удал чохь ас хьур ю генна 
Хьан эзар тулг!енех цхьаъ сайна хьеста.

Селенга,
Тахана
Дош ло ас хьуна,
Хьан тулг!е, да йойуш, ларъян т!ех езаш, 
Исбаьхьчу сайн махкахь

хьо шал дан дунна, — 
Сийначу Орган чу маршонна хеца.

Селенга,
Хьан дуьнда доттаг1ал ч1аг!луш,
Б1ешераш оьхур ду, шу даккхийдедеш.

Гергарло хир ду вайи,
доцуш ша къанлуш,

Хьошалла хир ма ду вовшашца лелош. 

Селенга,
Хьан тулг1е Органца некъ беш, 
Кхийсалуш уьдур ю тхан хазчу махкахь, 
Хийла цо даьхна хир Бурятехь гечош, 
Ткъа х1инца Нохчийчохь

хедор ду лаьмнаш.



^  Н и й с а р х о ш к а

Адам д1адоьду шен 
Хан чекх ма елли, 
Замано шен болар 
Лаг1деш дац цкъа а. 
Амма цу заманан 
Боларал сирла 
Адаман гГуллакх ду 
Даима дехар.

Нагахь вайн йиш хилча 
Шозлаг1а даха, 
Юьххьера д1адолор 
Дацара дахар.
Шозлаг1чу т1аьхьено 
Д1ахьонда шена, 
Д1адолор вай дина 
Турпала г1уллакх.

Буьйсанийн ойланаш — 
Тем боцу чаьрхаш,
Цкъа а ца кхачон 
Кхолларан некъаш — 
Вайчулла к1ад ца луш 
Хьан дина аьрха, 
Къинхьегач ирс хиларх 
Тешадеш дегнаш!



Генна цигахь, лекхчу лаьмнел дехьахь, 
Мархаш, тулг1е етташ, керчачохь —
Сан юрт йисна хьаннийн 1индаг1ашлахь... 
Хьоме лаыинаш, шу ду сан дат чохь!

Маьлхан з1аьнарш, керла 1уьйре йог1ущ, 
Яьржа хир ю цигахь, хьостуш б1аьрг. 
Мехкарий а — сарахь шовда оьцуш... 
йиц ма елаш шайна генахь ерг!

Цигахь ду сан дерриг — тхевнийн к!ур а, 
Аьрзо декар, некъийн аьрха лар.
Дерриг цигахь — ирс а, сан кхоллам а... 
Дани даг чохь лаьтта хьоме юрт!

Дуьнено шен не1 д1айилли супа,
Хийла г1ала, хийла юрт а го.
Амма дог сайн, дерриг иллеш — шуна, 
Махкахой, ас, йоккхаеш, д!ало!

38



СчУ?

Хоьтту аш: сан бГаьргаш х1унда бу спина? 
Тхан ц1ийнан уллох д1адоьдура хи, 
Даиман соьца и ловзура тийна,
Сийначу тулг1ешца доьлура и. —
Иштта тхан гергарло хГетахь ч1аг1делла, — 
Х1етахь шен сийналла цо соьга елла.

Волшебник

Эсамбаев Махьмудана

Волшебник вара сан доттаг1а цкъа,
Механ Нала х1етахь цо суна х1оттийра.
Къена стаг-буьччалг ялхо вара сан,
Забарен и ловзуш сакъералора.

Сов кура яра со, деш дозаллаш,
Массо а хуьлура даим со хестош.
Туьйранийн дуьненахь хийла шераш 
Ихира, хаза паччахь, бохуш, со хьехош.

Хан йолу, сан Нала Напъолнй йов, 
Волшебник х1инца вац кхин юххехь суна. 
Ойлано кхоьллина дуьне д!адов,
Сох т!аккха хилира лаьттара зуда.

Ткъа х1инца тамашех ца теша со,, 
Туьйранех теша хан тоххар д1аяьлла. 
Делахь а, буьйсанна г1енах-ма го 
Буьрса хьун, къена стаг, исбаьхьа Нала.

Амма хьан элнра туьйра делла?
...Дийна волшебник шершаш схьавоНу. 
Аьрзоно санна, шен т1амарш яржийна, 
Хелхарца цкъа г1енах гинарг схьагойту.

Хелха хьо валалахь! Яхлолахь йиш! 
Д1адаьлларг, хьо, денлой, дуьхьал схьах1отта! 
...Xlapa ю-кх сан Нала! Лекха лаьмнаш! 
Беттаса, марс хилла, ирзош т!ехь лаьтта.

Хи. Сан юрт. Шовда ду шеи ойла еш,
Дай баьхна хьомс мохк, со ирсе йин ахь. 
Говзанча, доьху хьоь, хьайн хелхар деш, 
Цхьажимма сан башха туьйра дахдехьа.

Дслар-кха хьо, хелхар, чекх ца долуш! 
...Седарчийн хорханаш юьрта т1ехь кхозу. 
Буьйсанан шелонехь юьхь ю йогуш,
Хи т!сра бода-дохк, текхаш, схьакхочу.

Буьйса, ахь хьайн тийна мукъам бе цкъа, 
Амма ца хуьлу-кха деха вайн г1енаш. 
Д!ахьажал! Пашновкъахь го бере цхьа. 
1уьйренан з1аьнарш ю — вертанан т1емаш.

Ткъа хьуьллахь, юьртахь йо1 араяьлла — 
Амалца, сибатца — сох тера ч1ог1а... 
Делахь хьан боху и туьйра делла?
Дехаш ду. Со х!инцца цигара йог!у.



^  Н и й с а р х о  ста ж у ь л у  
х ь а н  д о ш . . .

Машук-лам бес-бесар лепа.
Дохк те1а, ц1енош т1е аьлла.
Тийна ду. Мохца г1аш лета.
Тийна ду, деган «гурт» хаззал.

Со лаьтта хьан суьрта хьалхахь,, 
Б1аьрхьалхахь хьо денлуш хета. 
Ойлано дагна бо лазам,
Лазамца сан б1аьрхиш леда.

МостаЛчо хьо вожо аьлла,
Герз айдеш, г1айг1анца пепнаш 
Лестир бах. Нагахь ницкъ кхаьчнехь, 
Зулам а хьан дуьхьа дехка.

Дуьне а, адаман боцчу,
Г1айг1ане дилхир бах, маттахь, 
Россина вицлур а воцчу 
Къонахчух кадам беш, баттахь.

Хилира т!ех доккха зулам...
Халкъан во1 ваьхьира лаьтто.
Б1е шо т1ехдаьллехь а суна 
Х1инца а и лан дац атта.

Муьлххачу керлачу чкъуран 
Нийсархо ма хуьлу хьан дош.
Елха а, ела а суна
Лууш ду .хьан когаш хьалха!

oQa Б е с т у ж е в н  
н о ш а  т 1 е х ь

Буъйсано лаьттан куц хуьйцу: 
Седарчий хетало жовх1арш,
Ткъа юьрто набарха дуьйцу, 
Дийнахь шен дийцаза диснарш.

Урамаш гатделла хета,
Хетало х1аваъ дазделла.
Бестужевн кошан барз... Кхета,
Сан деган !овжам базбелла.

Б1аьрхишца багабо кийра, —
Елара кошахь хьан метта!
Паччахьан Росси, ахь хийла 
Х!алакби хьайн тоьлла к!ентий!

Декабрист! Хьан коша хьалха 
Со дуьххьар гор х!утту г1ийла. 
Б1ешерех чекхдаьлла тахна 
Гергарло ас ч1аг!до кийрахь.

Лаьттан цинц ас буйнахь къуьйлу.,, 
Куралло дог дуьзна, ешаш.
Сан мехкан лаьмнаш, духдуьйлуш, 
Хьан сий дан схьаоьхуш хета,

Буьйсано куц хуьйцу лаьттан, 
Дерриге б!аьргаша луьтту...
Со нохчо, бурятийн лаьттахь, 
Оьрсичун сий деш, гор х1утту.



Ш а н д о р  П е т е ф и н  
п а м я т н и к а  х ь а л х а х ь

Мархаш санна, шераш цкъа т1ехдовлу, 
Иаккха — дог1нах 1енаш, шайн чот йо, 
Ткъа и — мацах т1улгах вина волу, — 
Заманех чекхваьлла, лаьтташ го.
Мел къонаъ ву!

Стенга воьду техьа,
Ченех вуьзна. Некъан т1оьрмиг го.
Мел майраъ ву!

Атта дац д1акхехьа
Даймохк хестор — юьхьарлаьцнарг цо. 
Кхоллам! Х1ун ду кечдинарг ахь цунна? 
Х!ун къайленаш хьулйина те ахь?
Х1ун иллеш ду те ахь делларш цунна?
Ц1е а цунна х!ун туьллур ю ахь? 
Исбаьхьалла! Хьоьгахь даиманна 
Безам я цабезам нуьцкъал бу,
Хастаехьа доггах ахь сийлалла,
Хьуьнар долчу иллийн мах и бу.
Сан ваша, хьо вацарх х!инца дийна,
Зевне иллеш тхоьца дехар ду.
Хьан халкъо хьо, везаш, лору сийлахь, — 
Халкъан безам даим бехар бу.
Моттало хьо х1инцца вер ву меттах,
Сан б!аьргаш чохь — хьан йовр йоцу ц1е. 
Суо ц!аньелла, кхин а нуьцкъал хета — 
Еъча тахна, поэт, хьуна тТе!

Алим Кешоковна

Доьшу ас мог!анаш хазделла сайна...
Стих хьеннан хилча а, доккхаде дог.
Некъ шуьйра хуьлда хьан,
Хуьлда и гена,
Дахар т1ех деза, х1ай 
Сов дика стаг.
...Тийначу х!усаме сатосчу хенахь 
Со йолча, ткъес санна, кхочу стихаш.
Ткъа церан дарцана муьлххачу хенахь 
йиллина лаьтта сан ц1ийнан не1арш.
Стихийн дарц, ткъа мохца хьожа ю докхан. 
Ц1а т1ундеш, пенаш т1ехь тхн а къеги.
Екачу х1усамо дог т1ема доккху,
Паш дегош, ден шабарш лере кхечи. 
Х1инццалц схьа дахаро мел делларг суна — 
Сан riafirla, йоккхаер, лепа седа, —
И дерриг со йолчохь гур веанчунна,
Чехкачу хин тулг1е хилла хьаьдда.
Доьшу ас мог1анаш сайна хазделла...
Стих хьеннан хилча а доккхаде дог.
Некъ шуьйра хуьлда хьан,
Хуьлда и гена,
Дахар т1ех деза, х!ай 
Сов дика стаг!

45



Стиглано ссдарчийн йовлакх шен тесна, 
Ламанан зезагаш дага доьлла.
Ас хьуна д1алур ю дагна сов езна 
Экамчу Нохчийчоьнан хазалла.

Аренан зезагаш лур ду ас хьуна,
Шайна т1ехь Гуьйренан тхи а лепаш. 
Генарчу къилбседе хьой, уьш ахь цунна 
Д1алолахь, сан мехкан совг1ат а деш.

Тхан Терк а мала цкъа, вино а санна, 
Дуьзна и бердашна чу ца тарлуш. 
Дезалахь иза а, сан мохк а санна,
Дуьсур ду и даг чохь, диц а ца луш.

И бердаш, и ц!енош... Кхузахь со кхиъна, 
Кхузара дахаран новкъа яьлла.
Кху лаьмнаш юккъехь сан безам а кхиъна, 
Сан сирла ирс а ду кхузахь хилла.

Зезагаш ду боьллуш шайн сийна б1аьргаш, 
Муьйлу ас, къурдаш деш, 1уьйренан нур... 
'Гоьллачу сайн иллийн зевне и аьзнаш 
Ас хьуна, вай къаьсташ, совг1атна лур.

Кхерац со доттаНаша 
Аларах сайга, 
Къежъялар, къанъялар 
Хийра дац аьлла,
Тешна а, сайн к1ентан, 
Т1ех ховха месаш,
Сов хазахетарца,
Лоцу ас дага.

Сан ц1а чу кесталг1а 
йог1ур яц къоналла, 

Сихаллин веларо 
Еънариг йохайо.
Г1айг1а а ца йо ас, 
Халонаш 1овшарх, 
Дуьненахь яхарехь, 
Халхетар хиларх.

Мел хаза, хаза ду 
Сан к!ентан дахар, 
Б1аьстенан малхаца 
Кьегина дуьне!
Ца лаьа хебаршка 
Къоналлехь хьежа, 
Кьоналла херъялар 
Гена ду суна.

Гуьйрено къорзачу 
Духарца хуьйцуш,
Аренаш, хьун, бошмаш 
Яссаеш мажлуш,

К1антана Марат anti



Самукъаие ойланца 
Тергалло суна 
Кхиъначу 1ожа т!ехь 
Хилла ц1ен стом — 1аж...

Кхерац со доттаг!аша 
Аларах сайга, 
Къежъялар — къоьжа чо 
Гуш хилар аьлча,
Паккха ас сайн к!ентан 
Т1ех к!еда месаш,
Сов хазахетарца, 
Лоцу-кха дата.



Мишина Марьпмана

Стихаш а яц хьуна хуьлуш ма элли,
Ма теша хьайга и атта ду аьлча.
Шайна чохь лазам я хазахетар денлой,
Повтту уыи дагчуьра шайн хан т1екхаьччи.

Къахьоьгуш лехначу нийсачу дашо,
Мог1ане д1ах1уттий, салтичо санна,
ДГаюьгу шецанна, шерех чекхйохуш,
Цуо мичхьа кхачор ю хуур ду хьанна?

Стихаш ю сов тера бехачу некъах, —
Д1акхача атта дац хилча г1аш йоьдуш.
Яздан ас схьалаьцнарг — нёкъан юьхь хета, 
Къолам — ю некъан г!аж, ас караоьцуш.

Царна чохь — ю еха хьежаран зама,
(О вовшахкхетаран йоца минот а.
Царна чохь — геналла, къастар а ийна,
Царна чохь ду дагна дезаш мел дерг а.

Стихаш а ю хьуна, Сийна х1орд санна,
Таллаза кГоргенаш йолуш шайн хийла*
Царна чохь хезаш ду тулг1енийн керчар, 
Царна чохь — yrly дарц, хьоькхуш мох шийла.

Царна чохь — малхбузар, сатасар сирла,
Генара мехкаш а, со йина юрт а.
Царна чохь — доллу вайн дуьне, жил-1алам, 
Дерриг а сан яхар, сатийсар, ирс а.

А г а н а н  н л л и

Вижа, вижа, сан к1ант, хьо, 
Парг1ат да1а са.
Хина т1оьхлахь кхозуш го 
Седарчийн тача.

Стигал-1ам бу сов 1аьржа, 
Буьйса хьулъеш бу.
Ас чамица — схьахаржа — 
Седа оьцур бу.

Вижа, вижа, хвоме к1ант, 
Арахь тийна ду.
Пхьагал санна, тебна мох — 
Коьллаш юккъехь бу.

Вижа, наб ахь кхетийта, 
Массо бер дижна.
Илли, кхерсташ, декийта, — 
Сан к1ант д!авижна.

Дукхаммо олуш а хезнера суна,
Х1инца а хези и лазам бен дош:
— Хазахетар декъа стаг карор ву хьуна- 
Хьайн riaiirla екъа стаг вац-кха карош.

Нахе-м ас, бехк буьллуш, х1уммаъ Ца боху 
Баккхийбеш, белийта — и суна тов. 
Г1айг1анехь накъост гахь йоккхаер духу, 
Ире а сан, г1ан хуьлий, т1апъолий дов.



со цамгар кхетТа,
Х1ан-х1а, лор, яц хьуна

Хетарехь, ша иштта
хир ю-кх сан амаЛ. 

Дог сан сихдалийта шена ма хетта: 
Халонаш Лоьху ас —

къийсаме яла.
"Гийналлий?

Толур ю молханаш мёлча?
Хйоме лор,

суна и сов к1езга хета'
Тешар вуй техьа хьо? —

Дог тРхаделча —
Керла стих нхоллало —

цунах хьо кхёта!



Нагахь вон болх ца беш, 
Сайх безам ца бойъуш, 
Адамех со къастахь — 
Эр ду ас баркалла 
Сирлачу седанна.



Йожахь а, нагахь, де иэшна, 
Юелйиси ма мотталахь: 
Поттур ю юха а, теша,
Яха со кху дуьненахь!

Аьрхачу новкъа со rlyp ю, 
Бийр бу и хьанал а ас. 
Къийсамехь толам боккхур бу, 
Поэзехь декор ду аз.



Я хьегар ду техьа иза? —
Х1ун ду те и «Хьегар» — бохург?! 
Ирча ду. Д у и сов къиза — 
Ц1еххьана тешнабехк бохург.

Со цунах ца кхийринера, 
Къахеташ цунах леллера. —
Сел маьттаза хиларна,
К1иллошца уьйр лелаярна.



Д а г ц а  к ъ а м е п

Ас хьуна ч1ог1а ницкъ бора, 
Цаоьшу г1айг1а хьоь луш, 
Хийла хьо ас хьийзадора,
Хьан декхарх ер а йоцуш.

Диц а дой хилар сов экам, 
Детталун хьо ца кхоош,
Хьуна т1е беза мохь — экъа 
Юьллура, ц!ий хьох 1енош.

Со йоьлуш — доьлура соьца, 
Болх бора к1адо ца еш.
Со йоьлхуш — доьлхура соьца, 
Халонаш собарца ловш.

Гечдехьа, дог, хиллачунна, 
Гсчдехьа т1е хиндолчунна.

58



Сан кхиэл, хьо xlop денна суна 
Хийцамаш бахьаш ма йог1у! 
Самукъадоккху ахь цкъацкъа, 
Ткъа юха г1айг1анца йог1у.

Ткъа ас, ца кхоьруш, т1еоьцу 
Ахь деънарг муьлхха а сайна. 
Ло суна со зуьйш халонаш, 
Ямартло — йинчушна шайна.



ДоттаЛий, я седа, я малх гур боцуш, 
Дуьнен чохь со шайца йоцчу хенахь — 
Декийта сан иллеш, со карлайохуш, 
Кхерстийта даиман вайн лаьтта т1ехь.

Безаман шабарш сан иллешка дайта, 
Лепийта хилла шайх 1уьйренан тхи.
Адмашка даим хаза ойла яйта 
Лууш ю, со цаьрца ца хиларх кхин.

Дахарехь дерриг дан ницкъ сан ца кхаьчна, 
Хийла ас, rlo эшна, 1ений б1аьрхиш... 
Иллешка дайта сан дан ницкъ ца кхаьчнарг, 
Халкъана Луллакх деш, декийта уьш!

Со йоккха хилла. Со къан ца елла, 
Къоьжалло хьаеш яц месаш а сан.
Со яьхна, лаьттахь эшаршца лелла, 
Шарахь — кхаашеран йиъна ас хан.

Со иштта яьхна: канашца оьцуш 
Йовхо а, лазам а — кхин а схьало!.. 
Яхлолахь, зама! Ц1арца со морцуш, 
Ягае дерачу мохехь а со.

Яхлолахь, зама, дехар сан ларе... 
Дицделлачух со ю х1инца кхеташ: 
Бераллин г1енаш, буьйсанан аре, 
Туьйранаш, олхазарш — башха декаш.

Олхазарш дац х1инца. Декна девлла, 
Амма дагдоНучо царна аз ло.

Со йоккха хилла. Со къан ца елла 
Шара чохь — кхоъ лоруш, ехар ю со.

Моьттура — д!аяхчи дерриг д1адолу,
Хьан аз а лергашна херадер ду.
Ткъа безам т!аьхьара суна да болу,
Горгали Хилла, сан даг чохь И бу.

Со дагахь хиллера некъаш а дицдан,
Хьох дозуш мел хилларг — тесна дуьтуш... 
Лийлир со, харц дериг йиш яц-кха дийца, — 
Хьан сибат даиман хьалха х1уьттуш.

Даим хьо соьца ву, вацахь а юххехь,
Ехаш ю иштта со, яц хин дерг гуш...

«Со xlapa ву!» — боху хьан озо лерехь,
Сан дагчу вижна хьо, сих чекхволуш.

Ч1аг1онаш ас хьуна ца мира,
Я хьоьга дош а ца дийхира 
Хазачу 1уьйренан з1аьнаршца 
Ас хьуна хазахетар деара.

Ахь йира ч1аг!онаш сунй, 
Тийначу безамца ца хууш езй... 
Хьомениг, хабарш хьан кхачйй, 
Ткъа со хийца ца елла...
Соьхь х1ийца ницкъ а бу тоъал!



Ш о в д а н а н
й и с т е х ь

Шовдан чохь луьйчура седа, 
Чами чохь ас и схьаоьцу.
И х1инца сан карахь къега, 
ГПелгашна юккъех д!аоьху.

ДГаихир шераш, хи санна... 
Карийна ирс а сан 1ени,
Х1инца и седа а санна, 
Схьалахьо ницкъ хир бу хьенан?

XIopa де дахлуш ду моттало,
Хьо воцуш,

хьо ца гуш, хала ду 
Амма со набаро иэшайо —
Вог!ий хьо схьах1утту суна.
Езий те? —

Жоп лохьа суна:
Кеста соь ирс хьоьжур дуй те?
Пан доцуш, самах ца гур те? 
Даиман суьйренца соьца 
Хьо воцуш, бутт х1унда соьцу?! 
Батте ас сайн хаттар делча:
«Беха ас хьоьгур буй бала?» — 
Беттаса, жоп доцуш, дайра,
Ца лиъна бакъдерг схьаала. 
Сагатлуш, тем боцуш дагца, 
Хуьлу-кха со кхоьлина цкъацкъа. 
Хетало, теша йиш яц-кха,
Амма со ца хилла цкъа а 
Бакъ безам, ц1ена дог-ойла 
йицъян а, ширъян а лууш. 
Хьомениг, хаьа суна, вог1ур ву хьо, 
Цул сов а сайн стихах тешаш ю со 
Сан г!енех бакъдерг а хуьлуш.



Поьртина хьо соьца ма хила,
Ца оьшу...
Ма-дарра д1ааьлча, ву-кха хьо иштта. 
Даггара д1адийца карадац дош а.
Кху сарахь,

б1аьстенан х1онаца тийначу,
Сан ойла,

сан безам,
сан дог ма иэшаде.

Хьоьца ду самукъе,
безамехь суна,

Ткъа иза, хьомениг, хууш ду хьуна. 
Дицдала йиш йоцчу вайн гинчу денца, 
Кху хазчу,

тийначу, исбаьхьчу суьйренца 
Сан дагна,

ойланна иэшам ма бе.



Сан стоьл т1ехь 1охку 
Исбаьхьа зезагаш.
Ахь керла даьхна, — 
Гуш ду-кх тхи къегаш... 
Со кхеташ яц-кха, 
Тахана ахь суна 
Х1унда уьш деъна,
И можа зезагаш?..



Суна наб нхетацара

Суна наб кхетацара,
Хетара сайн х!усам гатъелча санна.
Суна сайн деган аз кхечуьнан хетара,
Ткъа кийрахь,
Тхов т1ехула к1ур санна,
Кхоллазчу сайн иллин 
Пуьттура мог1анаш.

Х!етахь дерриге дара:
Юкъал т1ехъяьлла буьйса а, бешахь,
Хьан йовхо хаалуш, со йоккхаер а,
Тхан лохачу кертана

цхьа к1еззиг дехьахь, 
Дег1 сеттош, айъалу ламанан некъ а.

Суна а тира и:
Дуьнено, шен некъ беш, дохура гонаш,
Сан б1аьргаш, хьо лоьхуш,

хьуьйсура д1аса,
Ткъа стиглахъ седано,

бол ар ца дохош,
Моьттура хьо лоьху, —

соьга кхаъ баккха.

Юха а йоьду со хьомечу беша,
Бодашкахь коьртара косынка тоеш...
Некъ ларбеш лаьтта со, —

дукха хан хета,
Амма хьан лар а гац

кху лаьтта хьежарх.

Ас бехк ца буьллу 
Со йолчу ца варна,
Со оьг1аз ца яхна 
Хьан кехат ца дарна.

Х1уммаъ дац, хьомениг, 
Суна там ца бича, 
Хийцамаш ма хуьлу —
Со царна ю кийча.

Х1инца а хьалхара 
Дац суна д1адолуш,
Хьан бГаьргийн схьахьежар, 
Вайша цхьаьна долущ,

Ахь дина къамелаш 
Сан лерехь лаьтташ ду, 
Юьхь т1ера ц!ена бос 
Х1инца а лепаш бу.

Хийла де д1адахна 
Хьоьга ас сатуьйсуш,
Хийла ас ларйина 
Яхъелла буьйсанаш.

Ас бехк а ца буьллу 
Хьан кехат ца дарна,
Со оьг1аз ца яхна 
Со йолчу ца варна.



Синтеи  бац

Денош ма д1аоьху,
Хьо гучу ца волуш, 
Буьйсанаш яхъелла,
Хьан къамел ца хезаш. 
Сингаттам даг т1ера 
Суна бац д1аболуш,
Хьомениг, алахьа,
Хьо х!унда ца вог1у?
Набарха ма-елли,
Со коре хиира,
Батте ас хаьттира:
«И х1ун деш ву?» — аьлла. 
Соьга схьахьаьжначу 
Батто схьаэлира:
«Цунна гуш даиман
Хьан сурт ду, йо1», — аьлла.

Массо х1ума а, хетарехь, 
Декхарех вала тарлуш ду.
Хилла цатам а, хербина, 
Ойланехь бицбан тарлуш бу.

Амма, алахьа, ахь соьга,
Мича мехах доьхкира ахь 
Сан хьоьца догдика хилар,
Со хьайга тешамца хьежар?!

Когаш к!ел латта-м лелхар дац, 
Я хиш ирах а доьрзур дац,
Шен паччахьаллин лакхаллехь 
Массарна а къегар бу малх.

Дуьненчохь хийцамаш а хир бац, 
Хийланна ца вовза тарло,
Амма кхералахь, кхералахь, 
Тешнабехк бевзинчу дагахь.



Ч)

Ас безам хьулбийр бу буьйсанан к1оргехь, 
Со самаялахь б1аьстенан дийнахь...
Т!аккха ас не!арш хьажош т!еч1ог1ур ю, 
Безам лазор бу, хьалха а санна.

Де суьйранга rlepia. Амма юха а 
Стигланан юх сатосуш тарло къага, 
Боллучу а балакна, кхерамна ас 
Деха сатийсина дош ша дахьаш.

Со гена юьйлу цу сайн дог 1ийжорна,
Ах некъ бен-м бац ас бинарг х1инца а... 
Малхо шен з1аьнарийн куьйгаш кхийдадо, 
Уьш карахь къевлина со г1аттийта.

Хууш яц х1ун хилла сайна:
Ницкъ кхачац йовза хьан къайле, 
Я сан дог к1адделла техьа,
Я хьан дог шелделла техьа?

Б1аьргаш чохь гергарло кхайкхош, 
Лийцира вай вовшийн куьйгаш. 
Дегаза хилла те довзар?
Я хилла хьо харц дерг дуьйцуш!

Сайн х1усам шелъелла хета, 
Декхна де хетало буьйса,
Хьо ца гуш, сагатло — кхета; 
Безамо даг чохь к1еж туьйсу.

Дог парг!ат лелачу хьуна 
Хаац со, сагатдеш, хьегар.
Хууш яц х1ун хилла сайна, 
Лалац-кха хьо сайца эг1ар...



Со  й о ь л х у р  я ц

Х1ан-х1а, со йоьлхур яц х1инца, 
Лалур ю соьга тийналла.
Ирсо д1атесначу ц1ийнан 
Не1 санна, б!аьргаш хьабдина.

Со сахьте кхерарца хьоьжу, 
Цхьамза бац шен болар лэг1деш. 
Шиъ даьлча хьо новкъа волу,
Ма сиха йоьду-кх хьо, зама!

Тхо вовшахкъаьстича-м, зама, 
Хаьа хьо меллаша rlyp ю... 
Дерриг а г1ан долуш санна, 
Хетало — вай кхин гур дуй те!

Ас хьоьга дуьйцур дац хетарш, 
Эшац сох къахетар хьуна. 
Къастаран къахьо а эшош,
Сайн даго г!о дийр ду суна.



Ю х а  а

Юха а наб ца кхеташ, 
Чекхъели буьйса, со хьоьстуш. 
Сан дог ду къахьегар дезаш, 
Адамна вон дарна кхоьруш.

Маржа я1, велар хьо хууш, 
Ас хьуна сагатдар тховса.
Хьо хила тарлора лууш,
Сан деган ойланаш хьаста.

Со шан цуьрг ю — жима г!орза, 
Лар ца яхь, со аталур ю.
Нагахь хьастахь к1еда-мерза, 
Хьан дагах со, ешна, уьйр ю.

Ма шелье со, хьайца хьуохьа,
Ца 1ало со шан цуьрг хилла. 
Маьлхан дакъа сунаъ лохьа, — 
Ешар ю со хьох д1аийна.



s» Йштта  
х и л ч а  а...

Сох лаьина 
Яздеш ахь 
Ца хинда шена.
Даима,
Кхин хестош,
Язлойла хьоьга.
Ца боккху цунна ас 
Х1инца бехк хьоьга.

Яздойла ахь,
Кхин хестош,
Яздойла ахь.
Цхьа бакъду,
Хьуна сан 
Дог хезаш дацар 
Вас хулий-м 
Лечкъадо ас 
Сайн кийрахь даим.

Амма сан 1индаг1-м 
Хьоьца ду гуттар, 
Х1ордах д1а ца къаьста 
Тулг1е а санна.
Х1инца со ца1аллехь, 
Холча ца х1уттуш,
Хьан 1индаг1 хилла 
Ехаш ю со.

Корталех-м хьаьрчар ю шеллуш, 1ай санна, 
Амма дац сан белшех кортали — к1ац ю. 
Къийлало-кх, хьомениг, хьо даиманна... 
Х1унда ву хьо йштта, хьуо везаш хилча?

Кхечунна дакъа а цкъа а хир доцуш, 
Хьан ц1е ю даимна сан деган эла...
Ткъа х1унда вац те хьо и дог сан хьостуш, 
Х1унда ву хьо йштта, хьуо везаш хилча?

I ай хьоькху мох санна, шийлачу дагчохь 
Безам а, я ц1е а кхин йоцуш санна... 
Эцахьа соьгара, хьайна ца тоьъчахь, 
Д!алур ду дерриг а, везарна сайна!

Х1унда ца лаьа те даггара хьуна,
Эсала вистхилла, сох дагавала?
Хуьушехь оццул хьуо везийла суна,
Хьо йштта х!унда ву, хьомениг, ала?!

Лс оццул шерашкахь лийхира хьо,
Сан некъаш гена а, ситтина а ду. 
йоьдура со — бердаш т1е дуьжура дохк, 
йоьдура — шовданаш карадора суна.

Кхойкхура со, —
амма жоп дацара дуьхьал, 

Раьг1наша дуьхьал йиш хазайора суна, 
Стигланийн ц убасахь  сатосчу хенахь 
Ас тергалйора ца къаьста асанаш.

Сан некъийн чеххдовлар
я хьесап мичахь ду? 

Буьйсанан ц1ерпошто юьгура со,
Техкара бодаш а... лег1ана уьдуш,
Сан кераюккъе оьгура седа.

Басенца, т1улгийн ширачу х1усамехь, 
Тог1и чохь сийналла ша йолаелча,
Ас къаьхьий, йоьхний карладохура, 
Массарал лардина, сайн тийна дешнаш.

Генара сан хьаша, хаацара суна 
Хьан хазахетаран, баланан ц1е.
Хьан дегайовхонан ц!е суна хаацара,
Д е чекх а долура, — керла ас доладора.

Йоьдура со, йоьдура, туьлура ларах, 
Генара сан хьаша, лийхира ас хьо 
Тидамций, тидамзий йоьдучу Хенан 
Сел чехка уьдучу деношкахь,

шерашкахь..,



Л а ь а - н х а  х ь о ь ц а  
с о  х и л а

Лаьа-кха гуттара 
Хьоьца со хилар, 
Даггара г1айг!абен 
Хьан къамел хазар. 
Гуттар а санна, ас 
1еминчу куьйга 
Шуьйрачу хьан белшех 
Пальто д!аяккхар.

Лаьа-кха, балхара 
Хьо вог1уш цкъацкъа, 
Самукъане хьажарца 
Хьоьга б1аьрг тохар. 
Г1айг1абар, дог-ойла 
Ахь цхьамма сайца 
Лаьа-кха оьмарехь 
Даима екъар.

Лаьа-кха гуттара 
Хьоьца со хилар,
Хьо сайна санна,
Хьуна со езар.
Сел мерза езар а 
Хиларца даггара, 
Лаьа-кха суо хилар 
Хьан хьоме доттагП



Кехагаш хьалха ду суна, 
Лерана 1алашдеш 1охкуш, 
Ойланца ас марадухку, 
Кест-кеста т1ехьожу царна. 
Буьйсанна боданах хьерчаш, 
Цхьа хиъна со йолчу хенахь 
Сайн дагца мел ч1ог1а лаьа 
И цигахь муха 1а хаа.
Цу 1аьнан наб йоцчу буса 
Шуьца ас, доттаг1че санна, 
Дуьйцу-кха дагахь дерг ц1еннд. 
Кехагаш, дийцийша суна:
Ас х1унда сатуьйсу шуьга?



В е з а ч у н
61аьргаш

Пелвелла лаьтта хьО, 
Дукха го иштта... 
Б1аьргаш хьан к1адбелла 
Генна д1ахьуьйсу.
Ас доьху: генарчу 
Хьайн б1аьргийн йовхо 
Цхьа к1еззиг суна а 
йохъяла кхачор.

Хьан б1аьргаш даима 
Исбаьхьа лепа,
Лепа уьш диканехь, 
Вонехь а лепа.
Лепа уьш, х1орд санна, 
Аьхкенан делкъехь,
Амма уьш гена ду, 
Седарчий санна.

Меллаша йог1у со 
Ураман шортехь,
Хьо лоьхущ б1аьргбетта 
Бовзазчу нахе.
Хьайчех гера б1аьргаш 
Тергалло шортта,
Амма дац хьайниш гуш 
Уьш ду ас лоьхурш.

Дицлац цкъа суо латтар 
1аьржачу буса,
Х1етахь сан б1аьргеха 
Ледда и хиш а.



Лаьара
Сайн коьрта т1ехула 
Стигла оьккхийла, — 
Схьагойтуш исбаьхьа 
Хьан сийна б!аьргаш.



Хьайн велакъежарца 
Coerlaii дан марзвелла, 
Хьуо воцург а хилла, 
Моттарг1анаш лелош, 
Цхьанна охьате1аш, 
Вукхунна — совг1ат деш, 
Иаьхьашха дош д1евше 
Лела хьо, харц вехаш.

Цкъацкъа цецйоккху со 
Хьаставала хууш 
ЙоЛчу хьан говзалло, 
Дийцахьа баккъалла, — 
Муьлхачу 1илманехь 
1амийна техьа ахь,
Кхеташ а, бакълуьйш а 
Хьуо ву моттийта!

Муьлхачу ц1окан чу 
Вола веза техьа,
Шена ма ишшинехь 
Декъаза хетийта!
К1орда ца дина те̂
Хьо кхин ву моттийта, 
Ишта хьо д1алелахь — 
Сий дан а ма тарло.



Со д у ь х ь а п  
х м р  ю

Халонаш иэшаеш, хьоьца 
Лийхира безаман некъ ас.
Ткъа хьуна-м ца гира соьца 
Везарна деана дагар.

Сайн дагна 1аьткъинарг дахьаш, 
Ойланехь сатуьйсурш дийца,
Хьо волчу еара, амма 
ТГаьххьара... Эшац и дийца.

Иэхьаца, даггара бог1ург 
Кхин хьуна оьшуш бац безам, 
Амма ас: «Хьо веза!» — бохург —- 
Кхин хьуна хезар дац, теща!



т Тахана ю х а  а...

Тахана, юха а,
Со суо а йисина,
Сахиллалц-м соьца сан 
Стихаш ма 1нйра.
Цара сан
К1адъялар — шайн ирс тешийра, 
Хьомениг,
Хьр мич^ьа ву техьа *1инца;?



Т х о в с а  а  с у н а  
н а б  н х е т а ц

Тховса а суна наб кхетац,
Вай къастар лалуш дац соьга. 
Кхета со собардан дезарх,
Амма дог кхойкхуш ду хьоьга.

Хьо варе мерза сатуьйсуш,
Тешахь а, ца варна кхоьруш,
Со 1ашшехь, шуьйра г1улч туьйсуш, 
Хан йоьду, даго хьо воьхуиг.

Мел денош вайшннна юккъе 
Веха некъ билларехь ихна.
Тховса а сан наб ахь йихьна,
Хьо ч1ог1а яхъелла, буьйса.

Мел денош вайшннна юккъе 
Веха некъ билларехь ихна,
Яхъелла, яхъелла буьйса,
Тховса а суна наб кхетац.



Шовдан т1е боьдучу новкъа а яьллй,
Гонаха б1аьрг бетташ, ч1ог1а г1елъелла,
Со лаьтташ гинера, нагахь хьоь алахь, — 
Варийлахь, бакъ хетий, цунах ма тешалахь, 
Хьо rape сатуьйсуш ца лела хьуна.

Накхаран мозано зезагаш санна,
Керлачу стихашна дешнаш а лоьхуш, 
Хьуьнчохь со цхьа лелаш гинера алахь, — 
Варийлахь, бакъ хетий, цунах ма тешалахь, 
Хаалахь, хьан дуьхьа ца лела хьуна.

Суьйранна малх буьзна 1аржлучу хенахь, 
йог1учу буьйсан чу доггах мохь бетташ,
Со кхайкхахь, везачу стеган ц1е йохуш, —
И хьайн ц1е ю алий, варий, ма тешалахь, 
Сан даго кхойкхуш верг — и хьо вац хьуна!

Ц хьан ан хетар

Х1аъ, иза иштта ду...
Ас хьоьха лачкъор дац 
Дог-ойла, хазхетар.
Х1оразза, вай цхьаьнакхеташ, 
Къонлой д1ах1утту со, мерза, 
Эхьхеташ, сирла-ц1ен бос болуш, 
Сан юьхь яц хьо гича йогуш. 
йохйо со хьан хьажаро,
Дукха х1ума ца гойту.
Ткъа х1инца, дерг денош кегош, 
Со зийна, теллина яьлча,
Дог лозу, х1етахь цахаарх 
Хьо тахана вевзариг хилар.

Сан т о ь л а ш х а  
иону стих

Дехха ахь хабарш-ма дуьйцу, 
Ч1аг1деш со мел еза хьайна. 
Ткъа ас, вайн дахарах дуьйцуш 
Яздора... и дицлац суна.

Сан к1айчу кехат т1е х1инца 
Лампано серло ю етташ.
Ас стихаш язъяза хийла 
Хан яьлла; чай а ду шеллуш.

Иаьххьара къамел чекхдаьлла— 
Сан иллин мукъам цкъа сецна, 
Амма яц язйина евлла 
Сан деган йовхонан эшарш.



В о н з а л е х к

Кест-кеста
хьо новкъа ваккха

Вокзале
йог1у со хьоьца.

Гуттар а
санна, ас кассехь 

Перронни
билет а оьцу.

Ц1ерпошта
схьаяре хьоьжуш,

Хьоьца со
тийна ма лаьтта. 

йовхонца,
хаьа-кха суна,

Сан куьйгаш
дохдан хьо гТерта.

Хаьий те,
хьомениг, хьуна?

Ца лууш
къаьста со хьоьха, 

Б1аьргеха
суй тосу суна,

Ц1ен беснеш
ягаеш санна.

Буьйса, хьо
ма тийна лаьтта, 

Седарчий
къегаш ду стиглахь.

Тахана
хьо новкъа ваккхарх, 

Дуьнен чохь
къаьстар дац вайша.

96



С а й н  с е д а  л о ь х у ш

Жима йолуш кест-кеста йолура ара. 
Буьйсанан йистехь, стигланан лакхехь 
Лоьхура серло — и седа бара,
Сайн дагна хазбелла,
Хаьржина седа!

Доттаг1чо санна, седане ас хотту:
«Алахьа, хьо буй те сан ирсан седа?» 
Амма шен паччахьийн лакхара хьоьжург 
Ленара жоп ца луш, латта шех хьегош.

Юьртарчу йо!ана, суна, ца хиъна 
Хиллера и лепар — алун ницкъ буйла. 
Хаацара лаьттарчу ураман новкъахь 
Сирлачу б!аьргаша со лохур юйла!

Цу шингахь хаало сан дат чу кхийдар, 
Царшимма хаттар до:

«Хьо юй тхан серло?» 
Сан ирс мел совдаларх

шу хир дац хийра: 
Хало а, атто а йоькъур цхьатерра!

Шуьшинца некъ бан
со кийчча ю тахна, 

Хинйолу сан стихаш керла аз хир ду.
Къан ца лун даггара безам а бахна,
Суна шу лепийла, лаьттан ши седа!

7 Раиса Ахматова «пг



Малх дукъал т1ехьа буллушехьа, 
Стиглахь седарчий даьржжашехьа, 
Ас сайн дог хьоьга д!акховдадо,
Сан сирла ойла цуьнца д!ало.

Хьо сан деган безам, йовхо ю,
Сан г1айг1а, йоккхаер-тем хьо бу. 
Мерза хьоьстуш, ас хьо вохвийр ву, 
Г1айг1а-балех ас хьо ларвийр ву.

Суьйре 1аржлуш г1айг1ано ягош, 
Сайн къайле ас седарчашка ло. 
Муха хуур ду хьан дагахь дерг!

Хьо Сан шеко а, къайле а ю, 
Хьан дагчу хьажа со лууш ю. 
Сайчух буста безам карабахь — 
Ирсах йоккхаеш, Со ехар ю,



Л а й н а р г

Цу сарахь херонца, 
Вистхилар доцуш,
1ара хьо «х1аъ», «х1ан-х1а# 
Ца олуш сецна.
Хьан хьажар ша тайпа 
Оьг1азе дара,
Амма со 1ехаян 
Ца ларий хьажар.

Оьг1азе хьажаро,
Ша тайпа боларо 
Шеконца дог-ойла, й 
Мук1арло къедош, 
Вохарца цатешар 
Гора хьох суна...
И к1езиг миноташ 
Сихха чекхъевлира.

Хьо аравелира... 
Яссалуш тийна 
Хилира сан х1усам. 
Реза ю цунна.
Кхетий хьо? Хазахетар 
Сайн к1ант ву суна, 
Сан дагна мел мерза 
йовхо ю иза!
Шераш д1аихира. 
Хаздели дуьне... 
Самукъадолу сан, 
Кхетий хьо х1инца?

Сой,
сан к!ант — дуьнен чохь 

Кхин воцуш санна,
Иштта и дог-ойла 
Кхетайо нанас.

К1ант тера ву-кха хьох 
Юьхьаца, амма 
Дагца-ма вац иза 
Мисхал а тера!
Догц1ена ву иза,
Нийсачу новкъахь,
Хьо иштта хоьтуьйтуи!
Хиллера хьаЛха.



Некъ бу сан сов беха. К1ад а со ло, 
Цецйолу, г1енаша Iexa а йой:
Цхьаммо-м сов генахь, суна и го,
Исбаьхьа г!аланаш д1ах1иттайо.

Генара и Нала — х1усам ю хьан,
Х1инца и беха некъ бан деза сан.
Буьйсан чохь мохь бетташ, кхойкху хьоь ас, 
Амма дан дуьхьал жоп, хазад хьан аз...

Седарчий — соьга уьш дагарлур дац,
Я сайн сингаттам а бусталур бац. 
Мокхазан берда Иехь ас дуьллур ду, 
Т1улгаш а аьхкина, хьан хаза сурт.

Яздеш цу шерачу хин экъан т1ехь,
Дуьллур ду хьан сурт ас, хи эт1адеш. 
Мичахь ву те х1инца, хьомениг, хьо? 
Алахьа, хьоьстуш ахь Iexop юй со!

Маса дийнахь, муьлха некъ бан деза те 
Х1инца ас д!акхача сайн безаме?
Со йоьду некъ хьулло цкъа дохк дуьжий, 
Цкъа дуьхьал болу лам, Нап шех хуьлий.

Амма со д1аоьху, къар а ца луш,
Безамо гоьгу со шен хьуьнар луш.
Цхьана а ницкъо а сацор яц со, —
Иштта сов везаш ву сан дагна хьо.

Мокхазан бердах а ас диллина 
Хьан башха хаза сурт, берд аьхкина. 
Шерачу хин экъан т!ехь а яздеш,
Диллина ас хьан сурт, и хи хаздеш.



Набарха дели де, тхи а го лепаш,
Олхазарш дуьйлало дека.
Мархаш а ю сиглахь иеллаша текхаш,
Бедаша санна, деш нека.

Ткъа д1огахь — яьржина з1аьнарш нур сирла, 
Малхбале дешиха лепа.
Хьо х1унда лозу, дог, дийца х1ун хилла, — 
Лаьа те ас б1аьрхиш ледо?

XIopa а тхин т!адам — аьхкенан заза,
Орга ду цкъа доьлхуш, доьлуш.
Дийца, дог, х!ун хилла, хьо х!унда лозу? — 
Лелац со халонех кхоьруш.

Гой хьуна мел хаза лаьмнаш ду лаьтташ, 
Къоьжачу турпалех терра.
Дохий ма хьийза, дог, некхах муьрг етташ, — 
Ирсехьа некъ хилац шера.

Хьажал хьо 1уьйрене — мел тайна йог1у, 
Хазалла комаьрша йоькъуш!
Сингаттам д!абаккхий, дог, ахь ладог1а — 
Гуьйре ю вайна йиш лоькхуш.

^  Ю ь к ъ а ч у  б а ц а п а х ь

Юькъачу бацалахь, хьуьнах, 
Цхьа зезаг го суна кхуьуш. 
Базанан дечга к1ел, хьуьллахь, 
Лаьтта и шен патарш дузуш.

Ши бос бу зезаган богуш;
Ире, хало лов цара цхьаьний. 
Вовшашна обанаш бохуш, 
Аьхка уьш го вовшех хьерчаш.

Дахаро цкъа цхьанхьа хьосту, 
Човхаво цул т!аьхьа дера, 
Суна цу зезаго йосту 
Безаман къайленаш мерза.

Вовшех сакъералуш аьхке 
Чекхйоккху. Гуьйре т!екхочу. 
1ожалла т1еоьцу цара 
Шиммо а, т1ех бертахь догуш.

Июлан новкъа со йог1у, 
Дерриг а б1аьрхьалха х1уьтту. 
«Дуьне а, 1ожал а, — боху 
Ойлаио, — зезагах г1уьтту».

Зезаган шина басо санна, 
Вайшиммо т1еэцна д1ахьо 
Хало а, атто а санна,

Безам а, дахаран дукъ а.



Наб кхетац ехачу буса, 
Седане наб йоьху аса.
Сох къа а хегта, цо суна 
Безаме хичаш йо лакхахь.

Бовзазчу новкъа со йоьду, 
Юьртана йолу со генна. 
Т1улгашна юккъехь цхьа шовда 
Дистхуьлу, дош олуш хьоме.

Понна со кхайкхира хьоьга, 
йовхо а йийхира жимма,
Амма хьо схьахьаьжир соьга... 
Иехвелира юххешха шийла.



^  Ладог1а

Ладог!а: дог луьстачу хьуьнан юкъ ю, 
Дийнахь а тилавала тарлучу хьуьнан. 
йицъелла лела со... Хаац и х!ун ду, 
Амма хьо воцчохь ирс ца оьшу суна. 
Барий, сан безамна харцо ма елахь.



Ойлане дикачу б1аьргашца тийна,
Корах чу беттаса хьоьжу.
Сан ойла юха а хьоьца ю тахана, 
йоьхна и — хьо волчу хьоду.

Д1ахьоду, чехкачу бераллехь санна, 
Декхначу дийнахь а, беттасин буса. 
...Мухачу кхиэлаца, мухачу некъаца, 
Синтеме со йолчу х1усме хьо вуссу?

Хьомениг, седарчий дицди ахь суна, 
Исбаьхьа иллеш а, шовданийн шабарш, 
Зезагийн хазалла, хьомсара лаьмнаш 
Хьо гучуваларца дицди ахь суна.

Ас сайга бохура:
«Х1ан-х1а, ца оьшу!»

Сан дагах и ойла, маха а санна,
Леташ ю, хазахетар я лазар ийлуш,
Ас сайга бохура:

«Доттаг1алла тоьлу!» 
Амма ас безам а буха ца тоьхна.

Х1ор денна ойланаш, дуьххьар а санна, 
Уьдура хьоьца д1а, ца лаарх суна...
Сайн г1айг1а ас хьоьга йийцира д1а, 
Дерриге хазахетар — совгГат дан хьуна.

Хьежаран миноташ мел хала хилла,
Хьан б!аьргнйн к1оргенаш

мел снрла хнлла,



Самукънс кьежарца вай вовшийн го, 
Хьо б1аьрга гушшехьа, г1айг1а д!айов!

Пан-набарш го суна: лаьтта со тийна, 
Аренаш ялтица, бацаца сийна.
Сатосуш, г1ан доду 1уьйренан мохаца... 
Мухачу кхиэлаца, мухачу некъаца 
Синтеме со йолчу веара хьо?



Г у ь й р е н а н  н о в н ъ а

Йог1у со гуьйренан хьуьнхахь...
И ерриг яшийна дог1но.
Попан rla, хьан куьйгах терра,

Со хьостуш, белша т1е дужу.

Эрг1аде мох бу схьахьоькхуш, 
Ножан цо лестадо генаш,
Беснешна барташ а дохуш, 
Моттало: хьо ву и, мох бац.

Ц1еххьашха ц1е гучуйолу,
Д1айов и б!аьргаш чу хьаьвзий... 
Моттало: хьо ву и воНуш,
Хьан нур ду, б1аьргаш чу хьоьжуш.

Садайна. Наб кхетта хьуна.
Шарх а дац г1ийлла бен хезаш... 
Х1етте а моттало суна:
Borlyui, хьо не11аре кхаьчна!

Паччахь ю Со х!инца. Шорта ду хьал а, 
Дуьненан хазалла — ерриг сан ю.
Вола сан х1усаме — ахпаччахьалла,
Ахь дехахь, и хьуна ас д1алур ду.

Ахь ехахь — д!алур ю аренаш, хьаннаШ, 
Х1аваэхь тохкур ду ас хьуна т1еш.

Лелачу некъашка, кузашха яржош,
Тосур ю стиглара к1еда мархаш.

Ахь дехнарг дерриг а д1алур ду хьуна, 
Седарчийн хорханаш езахь лур- ю.
Сел боккха ницкъ болчу ирсечу суна 
Хьо а иштта ирс долуш ган луур ду.

Дехахьа... Х1инца а ца хаьа хьуна —
Хьан безам буйла и ницкъ белларг суна?!

ОО Х ь о  в о л н у  
ОО й о г ! у  с о

Хьо волчу fiOrFy со 
Ламанан новкъа,
Кераюкъ лепачу 
Седанах юьзна.
Дуьххьал д!а  хьо лела 
Некъ серлабаккха,
Йохьу ас седанан 
Серлонан хазна.

Буьрсачу дарцо хьо, 
Доттаг1 сан, шелвахь — 
Сихлур ю, малх хилла, 
Со юххе яла.
Хир ю сох 1уьйре а — 
Ойлано г1елвахь,
Буьйса а санна, хьан 
Г1айг1а д!алалла!

Некъ бечохь мох-дарц а 
FFnaiyiu ду хийла. 
Дог1ано хьовзавахь 
Сан ц1е ахь яккха, — 
Поттур со, б1аьстенан 
Стела1ад хилла,
Дог1ано тГадорах 
Хьо хьалхаваккха.

Хьаглой хьо, — ламанан 
Шовда а хилла,
Хьо волчу хьодур ю 
Нулгашна юккъех.

Нагахь хьо къовсамеХЬ 
П о оьшуш хилча, 
Ордах со кхочур ю — 
Ларор ду вайша.

Хьо волчу йог1у со 
Б1аьстЁнах, эсал, 
Цхьане а халонах, 
Дарцах да кхоьруш. 
Даггара тешалахЬ:
Хир яд со осал, 
Къонахчун некъаш ас 
Хьоьца д!акхоьхьуш.



Х ь о х  т е ш а  с о

Ахь эли:
«Суна хьо йицлур яц цкъа а.
Йицлур яц замано мел сихдарх болар. 
Д1аг1ур ю?
Д1аг1о ткъа!
Кхин хир вац цхьа а,
Со санна. лууш верг дахар хьох доза!»

...Къахьо а, серло а хаало геннахь.
Шеи к1урца некъ буьллуш,

къора т1е етта.
И сецча, цу стиглахь

сирла 1ад лена,
1алам а вайн дуьхьа хазделла хота.

Тийна ду со йолчохь.
Тапъаьлла тийна.
Кхета со, сан дагна юххехь хьо оыну. 
Садетта,
Хьо rape сатуьйсу хийла,
Кхин лохур вацара,
Амма со теша.

>6 Д 1 а в а х а

Д1аваха,
Не1арш т!еч1ег1и,
Шийла xlyo х1усаме даьржи; 
Дешнех хьо х1унда ву teшaш,
Хьо хилча ца гуш сан б1аьргаш?

1уьйренца вовшех а хьоьгуш, 
Г!айг1а д!алалла ца кхеташ, 
Ураман г1овг1анах кхоьруш, 
Вайшиннан некъаш ду къесташ.

Маьрк1ажан бода бу боьлла, 
Мох-дарцо шелйина юьхь сан. 
Къастаро барт хилар лоьху,
Вай вовшийн мел оьшу дуьйцуш.

Тахана делккъехь телеграмма 
Почтальоне соьга ели.
Ерриге а сан шеконаш 
Цу минотехь екъаели.

...Ойланаш ас мел йинера,
Наб ца еш а мел буьйсанаш*
Коре хиъна, ас текхнера,
Кехат даре хьан сатуьйсуш!

Седарчашка со мел хьийжи,
Ду хьан б1аьргийн лепар дагахь! 
Батте хьаьжча, хеталора,
Хьан юьхь гуш ю беттак нуьрехь!

Дагайолу буц-аренца 
Хийла вайша сакъийринчу;
Къамел до ас татолашца,
Ойла йойтуш, rloerla ечу.

Хаам кхаьчна хьо волчуьра, — 
Сан дог делош кхаъ и хийти.
Хьо — хьуо б!аьрга гича санна, 
Суна хьалха хьан сурт х!оьтти.



Ш  3le

Ши мог1а 
Язбина бодца...
Мел йохкха 
Ойла чулоцу!
И дийца хьекъал 
Сан кхачац.
Безам бу богуш 
Сан дагца,
Хьан и з1е т1аьхьа 
Ма йисна,
Делахь а бехке 
Хьо ас вац,
Ткъа тайгехь мукъа 
Хьо хилац,
И хууш ю-кха 
Со х1инца.
Вицлац хьо:
Безам да хилча,
Хир барий сан 
Кийрахь синтем? 
Хьоме бу 
Хьоьгара хаам.
Цхьа дош а 
Хьоьгара хилча, 
Четаран сурт 
Х1утту г1енах,
Хьо а гуш,
Безаме тийна.

jfi Беэам

Къайлаха латтайо и ойла,
Мохь хкЛла, белша т1е йижац: 
Суна хьо сов дукха веза,
Цул кхеташ х!ун хир ду т1аккха? 
Ойланца хьо дуьхьалтуьйсу, 
Х1оразза хьо б1аьрга гарца 
Къонло со, хазло дог,
Кхиц т1е а дог-ойла тало.

Х1аъ, суна веза хьо 
Халахетарца, б1аьрхишца,..
Амма цул тсьлла х1умма а 
Яхарехь ца хиъна.
Хьо кестта гахьара 
Сайн б1аьрга суна:
Хьан хьажаро хазахетар,
Доккха ирс ло суна.

116



Кест-кеста г1еллой ц1авог1у хьо,
Ц1ен з1аьнарш юьйшучу сохьтехь... 
Х1ан-х1а, со г1ертар яц хьо тешо,
Кхетар ю ма-дарра г1уллакхех.

Сан дагца, ойланца хьоьсту хьан тешар, 
Дерриге къа-бала доькъур ду хьоьца. 
Ткъа хьуна-м билггала хаьа хир дац-кха, 
Хьо санна, сан дагна цхьа а цахетар.



Дог шелдеш, шелло со 
Къийлалуш хилчи хьо. 
Коргалех мел хьерчарх, 
Йохъяла тигац со.

Хьо шийла хиларо 
Ша буьллу сан кийра, 
Хьомениг, алахьа,
Х1унда ву хьо иштта?

Доккхачу дуьненахь 
Хьо бен вац кхин цхьа а, 
Ыаьргаша схьалаьцна,
Сан даго къастийна.

Амма безам хьастар 
Tiex к1езиг ду хьоьца, 
Хьомениг, алахьа 
Х1унда ву хьо иштта?

Х1ар дуьне ахь хьайца 
Сов къиза ду боху,
Йовхо а, безам а 
Ца гина ахь боху.

Хьайна гуттара а 
Ца тоънарг — дерриг а, 
Хьомениг, эцахьа 
Ца кхоош соьгара.

Хилахьа хьо соьца 
Къайле йоцуш хьайца.



Дийцахьа ахь соыа 
Х1ук 1еткъа хьан д а т а .

Нийса некъ хьехахьа 
Вайшиннан безамна, 
Хьомениг, хьан дагах 
Со муха кхетар ю?!



Со т х о в са  й и ж а ъ  
ца йижина.. .

Дагалацам, бералле йига со, 
Ламанца жима юрт 1уьллучу,
Карзахе бераллин аьрха дог 
Жимачу х1усамехь дехачу.

Бералла, ас ма тергал ца дира хьо, 
Ца лийцира ас б!аьрхиш, йоккхаер... 
Денойн ноцкъа со хьох едира 
Баккхий хиллачийн дуьнене.

Денош сиха а, доца а хуьлу.
Суна аьттехьа а хаацара х1етахь,
Наб йоцуш буьйсанаш хилар,
Цхьа наггахь дог лозуш хилар.

Корах ара гуш ц1ераш ю,
Шийлачу хьешо аренаш хьулйина. 
Б1аьргийн нег1арш б1аьрхиша дагадо... 
Со тховса йижаъ ца йижина.

Ахь элира соыа: «йоккху хан 
Ма яхийта эрна д1а». 
Х1ан-х1а! Дукха яха 
Лаьа-кха суна.
Дуьненан къийсамаш, халонаш 
Дерриг а ловр ду ас.
Дарц малхаца хийцалуш,
Зама эхарх,
Къар ца луш, сайн дахар 
Д1ахьур ду ас.



Е5Дая

Дош лохьа,
Хьоменяг,
Дог1анца, дарцаца 
Хала ца хетийта...
Дош лохьа,
Хьомениг,
Цхьалхачу х1усаме кхача,
Со хьайх ца хьегийта...
Hlorlyp дуй 
Ас ц1ийнан кораш,
Хьан ц!е а йохуш,
Мохо а хилча мохь бетташ,
ЧIorlypi дуй?!
Со суо ю...
Сов хала, еха ю къаьстана йоккху хан, 
Еха ю, некъ санна,
Со суо ю...
Амма сан 
Безам бу тешамс,
Хьанал ю цунна,
Кхерчаца со йохъян,
Мостаг1ех, г!айг!анах со ларъян 
Дош лохьа!

